
Ամփոփագիր․ Առաջարկված է մարդու մարմնի մակերեսի գնահատման պարզ վիճակագրական 

բանաձև, որում ի տարբերություն ընդունված կշիռ – հասակ մեծությունների, անկախ պարամետրեր են 

հանդիսանում անձի հասակը և լայնական հատվածքի բնութագրական պարագիծը։  

Հիմնաբառեր․ մարդու մարմնի մակերես, հասակ, լայնական հատվածքի պարագիծ 

 

Մարդու մարմնի մակերեսը կլինիկական տարբեր համատեքստերում բժշկական մեծ 

նշանակություն ունեցող բնութագիր է [1-4], հատկապես, երբ բուժական միջոցները 

կիրառվում են մարդու մակերեսից կախված չափաբաժիններով: Բացի այդ, մարմնի 

ջերմաստիճանի կարգավորումը [5–7], պայմանավորված լինելով ջերմահաղորդման, 

ճառագայթման և գոլորշիացման (քրտնարտադրության) ֆիզիկական գործընթացներով, 

նույնպես կախված է մարմնի մակերեսից։ Այն կարևոր դեր է խաղում նաև քաշի կարգա-

վորման գործում:  

Երկարատև ֆիզիկական բեռնվածությունը հանգեցնում է անձի մարմնի ջերմաստի-

ճանի աճին, պրոցես, որը նույնպես կախված է մարմնի մակերեսից։ Նման դեպքերում հա-

ճախ հարկ է լինում շտապ բժշկական միջամտության [8]: Ի դեպ, համանման խնդիրներ 

առաջանում են տիեզերագնացների մոտ՝ երկարատև տիեզերական թռիչքների ժամանակ 

[9]: Բոլոր այս, և նման դեպքերում հարկ է լինում արագ գնահատել անձի մարմնի մակերեսի 

մեծությունը, համապատասխան դեղամիջոցի քանակի ճիշտ ընտրության համար։ 

Մարմնի մակերեսի բանաձև կարելի է ստանալ էմպիրիկ եղանակով, ընտրելով անձը 

բնութագրող անկախ պարամետրեր և օգտագործելով հայտնի վիճակագրական մեթոդ-

ները: Մասնավորապես, ներկայումս մի շարք առարկաների մակերեսները որոշվում են 

նորագույն 3D սկանավորմամբ։   

Դյուբուաները մարդու մարմնի մակերեսի որոշման համար որպես որոշիչ պարա-

մետրեր ընտրել են քաշն ու հասակը, և ստացել հետևյալ էմպիրիկ բանաձևը [10]․  

      BSA = 0.007184 × W0.425 × H0.725                                          (1) 

որտեղ W–ն մարդու քաշն է՝ արտահայտված կիլոգրամներով, H-ը՝ նրա հասակը, 

արտահայտված սանտիմետրերով, իսկ BSA–ն (body surface area)՝ մարմնի մակերեսը՝ մ2 

միավորով։ 

Հետագայում բազմաթիվ այլ հեղինակներ առաջարկել են նույն բնութագրական 

պարամետրերով արտահայտվող այլ էմպիրիկ բանաձևեր։ 



Ներկայացնենք դրանցից մի քանիսը։  

Օրինակ, Մոստելլերը առաջարկել է ավելի պարզ բանաձև [11].  

BSA = 0.016667 × W0.5 × H0.5                                             (2) 

Գեհանն ու Ջորջը [12]՝ 

               BSA = 0.0235 × W0.51456 × H0.42246                           (3) 

Էդիթ Բոյդը [13]՝ 

           BSA = 0.03330 × W(0.6157 - 0.0188 × log10(W) × H0.3            (4) 

Ֆուժիմոտոն [14]՝ 

                         BSA = 0.008883 × W0.444 × H0.663                            (5) 

Հեյքոկը [15]` 

                        BSA = 0.024265 × W0.5378 × H0.3964                         

(6) 

Վերջերս Լիպսկոմբը [16] հայտնի քսան էմպիրիկ բանաձևերի երկրաչափական 

միջինացմամբ ստացել է այլ բանաձև․ 

                       BSA = 0.0088* W4/9 H2/3:                                     (7) 

Շլիխը և այլք [17] տվել են տղամարդկանց ու կանանց համար տարբեր բանաձևեր՝ 

      Կանանց համար․ BSA = 0.000975482 × W0.46 × H1.08                (8) 

 Տղամարդկանց համար․  BSA = 0.000579479 × W0.38 × H1.24     (9) 

Նմանատիպ արդյունք տրված է [18] աշխատանքում,  3D լազերային անտրոպոմետ-

րիայի կիրառմամբ, և այլն։ 

Որոշ հետազոտողներ ահազանգում են՝ ներկայացնելով տարբեր բանաձևերի կանխա-

տեսումների միջև զգալի տարբերություններ: Օրինակ, [19] աշխատանքի հեղինակները 25 

տարբեր բանաձևերի վերլուծությունից, եկել են այն եզրահանգմանը, որ այս կամ այն 

բանաձևի ընտրությունը շատ բարդ խնդիր է։ Առկա բանաձևերով կատարված հաշ-

վարկների տարբերություններն այնքան մեծ են ստացվել, որ որոշ դեպքերում դրանք կարող 

են զգալիորեն ազդել հիվանդների մահացության վրա, հատկապես աննորմալ կազմվածքով 

անձանց, կամ երեխաների դեպքում։ 

Բանն այն է, որ անհնար է ստանալ մարդու մարմնի մակերեսի որոշման համար 

տեսական բանաձև, որի հետ հնարավոր լիներ համեմատել էմպիրիկ արդյունքները [20]: 

Այնպես որ մեծ թվով այլընտրանքային էմպիրիկ բանաձևերի առկայությունը բարդ 

խնդրի առաջ է կանգնեցրել բժշկին․ ո՞րն ընտրել առօրյա պրակտիկայում:  

Թեև որոշ բանաձևերի համար կան կազմված հաշվարկային ծրագրեր, սակայն բժիշկն 

ամեն անգամ ստիպված է նախ ընտրել էմպիրիկ բանաձևը, պարզել մարդու մարմնի 

բնութագրերը՝ - կշիռը՝ կգ-ներով, հասակը՝ սմ-երով, տեղադրել ընտրված բանաձևում, 

կատարել անհրաժեշտ գործողությունները և ստանալ անձի մարմնի մակերեսի 

գնահատականը մ2 միավորով։ 



Այս աշխատանքում մարդու մարմնի մակերեսի հաշվման համար առաջարկվում է այլ 

պարզ բանաձև, որում օգտագործվում է մարդու հասակը և նրա լայնական հատվածի 

բնութագրական պարագիծը։  

Ներկայացնենք նախնական արդյունքները։  

Առաջարկվում է մարդու մարմնի մակերեսի /BSA, ՄՄՄ/ հաշվման համար օգտվել 

հետևյալ բանաձևից․ 

BSA = k p h                                                (8)                           

որտեղ h–ը մարդու հասակն է (height), p-ն՝ (perimeter) նրա լայնական հատվածի բնութա-

գրական պարագիծը, /կարելի է վերցնել կրծքավանդակի, կոնքի ու տազի մակարդակներում 

մարդու պարագծերի թվաբանական միջինը/։ k-ն անչափ համեմատականության գործակից 

է, որի արժեքը կախված է միայն երկարության միավորի /մ, սմ, ոտնաչափ/ ընտրությունից։  

Միջին տարիքի 56 տղամարդու տվյալների վիճակագրական ուսումնասիրությունը 

հանգեցրել է մարմնի մակերեսի գնահատման համար հետևյալ նախնական արդյունքին՝  

BSA = (1.0924 ± 0.0232) p h                        (9) 

Որտեղ հասակն ու միջին պարագիծը չափված են մետրերով:  

Ուսումնասիրությունները շարունակվում են ավելի լայն ընտրանքի համար, ներգրա-

վելով նաև կանանց և փոքր տարիքի անձանց։ 

Abrahamyan M.G. - PROPOSAL FOR THE NEW HUMAN BODY SURFACE 

ASSESSMENT FORMULA. A formula for estimating the surface of the human body is 

proposed, in which, in contrast to the accepted weight-height quantities, the height - characteristic 

perimeter of the transverse section are independent parameters. Preliminary results presented. 

Keywords: human body surface area, cross-sectional circumference, height 

 

Абрамян М. - НОВАЯ ФОРМУЛА ДЛЯ ОЦЕНКИ ПОВЕРХНОСТИ 

ЧЕЛОВЕЧЕСКОГО ТЕЛА. Предложена формула оценки поверхности тела человека, в 

которой, в отличие от принятых характеристик вес-рост, используются рост - характерный 

периметр поперечного сечения. Представлены предварительные результаты.  

Ключевые слова: площадь поверхности тела человека, площадь поперечного сечения, 

рост 


